LA VITA CATTOLICA

GIOVEDI 23 LUGLIO 2015

PAGJINE FURLANE /

Joibe 23 Domenie 26 Miercus 29 Il proverbi Il soreli
S. Brigjide Ss. Ane e Joachin S. Marte A sta dibant = o Ai 23 al jeve aes 5.37
.............................................................................................................................................................................................................................. no si rompin i vues »7) calvaamontaes2049
Vinars 24 Lunis 27 Il timp
S. Cristine dl Bolsene S. Nada“e Slmprl scjafoiag secesenennses sesesessseieees S R R R R R R R R TR R R LR R
Lis voris dal més
Sabide 25 Martars 28

S. Jacum apuestul Ss. Nazari e Cels

\lzs GT”lOVIS‘

La lune

Anteprime taliane ai Colonos pal disc di Maurizio Mattiuzza
e Luna e un Quarto, te suaze di «Avostanis»

B «LA PATRIE DAL FRIOL» DI LUI
La «muart cuiete» dal furlan

Tal numar di Lui de

[.-J'Ll -,I,JI-HL]-] [I E- I.IJJ.: «La Patrie dgl Friﬂ!»

(te foto), il storic

mensil dut in len-

ghe furlane, dobs
. pagjinis di aprofon-
% diment su la ricer-
=*  cje sociolinguisti-
che sul Gs dal furlan presentade ae fin di Mai de
Universitat di Udin. Presentade come une di-
mostrazion de vivarositat de lenghe furlane,
stant il cal de pierdite dal Gs e un aument di zo-
vins che a disin di fevelalu, a viodi ben i dats la
situazion e je invezit avonde grivie e a coventa-
ressin intervents ben plui pengs di chei di cu-
mo. Tant che intun editorial di coment si fevele
di politiche de «muart cuiete» dal furlan. Tal
special: analisi dai dats, coments, comparazion
cu la Europe e un picul elenc dai tais aes lenghis
minorizadis fats tai ultins timps. Po dopo si fe-
vele di ce che al bol tal cjamp de autonomie, cu
la prime riunion de Comunitat linguistiche fur-
lane dai 15 di Lui e il referendum par vé une
regjon Fridl-Triest sul model di Trent e Bolzan.
Vie pal numar intervistis e aprofondiments su
personacs e fats dal més (Giobatta Morassi,
Ruth Borgobello, pre Meni Zannier, il gnaf lea-
der curdi Demirtas, la prime scuele li che si in-
segne furlan tal plan di studis). Di ultime, la ru-
briche curade di Agnul Floramo di chest an, <A
tu par tu»: dialics imagjinaris su ce che a disa-
ressin vué i personags storics furlans. Chest més
il dialic al & a tré. | doi vielis furlans a son il prin
muart furlan tal front italo-austriac de prime
vuere mondial: Eugenio Sandrigo di Aquilee,
muart a Porto Buso, cogo in servizi militar cu la
monture dal imperador Franz Joseph. Cun lui
Riccardo Giusto di Udin, muart p6c dopo, il
prin muart bande esercit talian. «La Patrie dal
Fridl» si pues ricevi in abonament, cjata tes mior
librariis, ma ancje lei cualchi anticipazion su in-
ternet, ae direzion: www.lapatriedalfriul.org

LEE BILUS CLAME

B ASSOCIAZION TEATRAL FURLANE
Teatri in lenghe, un concors

Storie de art furlane in lenghe/29

Al ¢ stat bandit il diesim prin Concors di tescj
pal teatri in lenghe furlane. I lavérs a an di jessi
inedits, mai presentats in altris concors, no an
di jessi mai stats rapresentats ni pand(ts. A po-
daran jessi di cualsisei gjenar (dramatic, spirtos,
di ridi, di caratar sacri, storic e vie indenant),
ma no si acetaran monolics ni traduzions di
tescj za scrits in altris lenghis. E je previodude
ancje une categorie di concors di teatri pai
fruts. Ducj i concorints a varan di manda 7 co-
piis scritis a computer, segnadis cuntun sproc;
non, cognon e recapit dal concorint si vara di
metiju dentri di une buste sierade e segnade
par far dome cul sproc. Al & obligatori zonta
ancje un cd-rom segnat cul stes sproc. Il mate-
rial al vara di riva ae: Associazion teatral furlane,
vie Manin 18, 33100 Udin, pai 31 di Dicembar.
Aes oparis che la jurie e judicara mertevulis di
premi ur spietaran premis in bécs. Plui informa-
zions al numar 0432/510856 o scrivint une e-
mail ae direzion: info@associazioneteatralefriu-
lana.com

Une balade par Carnera

Dai 3 di Avost, 12 apontaments a Vilecjaze
di Listize «in onor, in favor» di personacs che a an
segnat insot la storie e la culture dal teritori

N «ONOR, IN FAVOR» di une

picule galarie di perso-

nags, muarts o vivents,

«che a an segnat — e a son

datir a segna - insot la
storie e la culture dal teritori,
di Pasolini a Cappello, di Feri-
go a Zanier, fintremai a grups e
artiscj dal di di vué che a colti-
vin la ecelence dal nestri patri-
moni creatif e cultural». Cun
chest spirt, al sclaris il diretor
artistic Federico Rossi, e je
stade pensade la vincjesime
cuarte edizion di «Avostanis»,
la manifestazion inmaneade
de associazion culturédl Colo-
nos cul contrib(it di Regjon e
Provincie di Udin e il sostegn
de Bancje popolar di Cividat,
che e viil «celebra chescj per-
sonacs tal sens etimologjic dal
tiermin, che al vil di “frecuen-
ta”, une frecuentazion che e
impliche un spirt di comunitat
cu lis gjenerazions che a son
vignudis prime di no», parce
che, te prospetive segnade di
Umberto Eco intune interviste
video ae Bienal di Vignesie,
tant che 'atlete «par fa un salt
indenant, si a di fa un pas in-
datr».

Ve alore che ai Colonos di Vi-
lecjaze di Listize si podara in-
cuintra Leonart Zanier, emi-
grant e sindacalist, un dai plui
grancj poetis e scritors furlans,
che i vignara dedicét un apon-
tament dopli in ocasion dal so
otantesim complean: joibe ai

27 di Avost, a Udin, te cort di
Palag Morpurgo, al vignara
presentat il so libri «Il dolore e
la grazia»; sabide ai 29 di Avost,
ai Colonos, la fieste «In onér, in
favor» (di une sb poesie inno-
menade che e da il titul a che-
ste edizion di «Avostanis») pai
80 agns dal poete, cun Gigi
Maieron, il Canzonir di Dael e
il Canzonir Furlan.

Ma tal spirt de «frecuenta-
zion» si podara ancje torna a
scuvierzi la vite di un grant
campion, Primo Carnera, cjan-
tade dal poete Maurizio Mat-
tiuzza e de band dai Luna e un
Quarto (miercus ai 2 di Setem-
bar, la presentazion dal disc in
anteprime taliane). Une bala-
de che e conte la storie dal
emigrant furlan deventat il
simbul di dute une ete: il Fritl
di Primo - chel so non che al &
bielza destin -, il circo in Fran-
ce e po i trionfs sul ring dal
Madison Square Garden, I'afiet
cence fin de int, la boxe veloce
di Max Baer, che al bute ju il
pugjil furlan insom di une zor-
nade tormentade. Ai Colonos,
lis mil stradis di une valis parti-
de di Secuals e rivade insom
dal mont.

«Avostanis» e tacara lunis ai
3 di Avost, cu la proiezion dal
video di Remigio Romano sul
spetacul «I turcs tal Fritl», ra-
presentat tal curtil dai Colonos
ai 25 di Avost dal 1996, cu la
regjie di Elio De Capitani, che

al tornara propit pe proiezion
di viertidure di «Avostanis».

La rassegne e lara indevant
joibe ai 6 di Avost, cul recital
musical «Amors», omacg dal
compositor furlan Renato Mia-
ni aes poesiis di Pierluigi Cap-
pello, cu la vos di Elsa Martin e
il piano di Matteo Andri (repli-
che ai 8 di Avost, a Scluse). Sa-
bide ai 8 di Avost, la scree de
video instalazion di Bruno Bel-
tramini (la mostre e restara
vierte tes seradis di «Avostanis»
des 7 dopomisdi a miezegnot,
fin ai 6 di Setembar, cuant che
si sierara la manifestazion).

Martars ai 11 di Avost, la pre-
sentazion dal gnaf libri sul
Teatro Incerto. Fabiano Fanti-
ni, Claudio Moretti, Elvio
Scruzzi pe prime volte si con-
tin cence pei su la lenghe e e
ven fir la storie di un toc fon-
damental de culture furlane. I
fats, lis gags plui famosis, lis
curiositats di un dai grups tea-
trai plui amats e popolars cun
passe 25 spetacui e 33 agns di
storie datir e miars di replichis
in ogni cjanton de regjon. Fie-
ste in onor dai 30 agns de Mi-
croband, vinars ai 14 di Avost.
Provis viertis di culture furlane
lunis ai 17 (a vignaran presen-
tats ancje doi gnifs films su
Menocchio e i furlans de Tran-
siberiane) e joibe ai 20 si poda-
ra scolta il conciert «Di jerbas e
di suns, li che il pianist Mauro
Costantini al a tornat a rangja
lis canzons dal album «Cjamp
dai pierdtits amors» di Giorgio
Ferigo & Povolar Ensemble.

Nol pues mancja I'incuintri
cun Philippe Daverio, che si ri-

POcs sponsors a incidin su la cualitat

interes ae art gotiche. Ancje pal pas-

sa¢ des mans dai patriarcjis ghibe-
lins (che a jerin a pro dal imperador) a
chés dai vuelfs (a pro dal pape). Tal
1251, a cambiin ancje i interes artistics
diVignesie tal comprensori peninsular.
Altri fator impuartant, la nassite di di-
viers munistirs e glesiis, e soredut il riva
di fameis lombardis e toscanis, int no-
bile, che a puartin cun 16r ancje la pas-
sion dal gntGf mont artistic. Pal decen-
trament de popolazion furlane, ca in
Fridll, no si son vts dai grues centris,
ma plui ltics sparnicats ca e 13, e par-
tant un poc isolats, ma compensats di
une fite réts di scambis, no dome co-
merciai, ma ancje tecnics, estetics e ar-

I N FRIOL S1 REGJISTRE dome in part un

tistics.

11 Fridl, in cheste ete di pocje tran-
cuilitat politiche, e vif la mancjance di
protetdrs, «mecenati», sponsors si disa-
rés vué, par da un contrib(it ae art, che
al condizionara il nivel de cualitat, ma
no te bondance dai prodots artistics. Ai
timps dal patriarcje di Saint Genies dal
1334 al 1350, al fo fat un tentatif di re-
staurazion politiche religjose. Fra lis al-
tris, o vin viit il tentatif de viertidure de
Universitat di Cividat tal 1334, di bande
dal Patriarcje, par favori lis arts, daspo
vé otigniit la concession papal tal 1339.
Prime di deventa patriarcje (ai 4 di Lui
dal 1334) al jere un innomenat om di
studis e professor di dirit ae Universitat
di Tolose e capelan dal Pape. O vin viit

il svilup de comunitat citadine e de
borghesie artesane, tant che alternative
viers la ostilitat dai feudataris. Cussi o
vin la produzion di diviers monuments
artistics che a an dat ae citat di Udin un
ciert privileg, cu la afermazion des li-
bertats comunals, o vin un disveasi e
une difusion de culture laiche, che e
ven codificade in tiermins emblema-
tics te decorazion de loze civiche di
Udin, inspirantsi a un poeme eroic de
vuere di Troie.

Te sfere de struture feudatarie, al va
ricuardat un rar esempli di protezion
dai artiscj fat dal cont di Spilimberc,
promotdr e cometidor pe costruzion
dal domo e de citadele.

Daspo chest somari in struc, o co-

r —_
Te foto parsore: il domo di Spilimberc.

mencarin la storie de art gotiche dal
XIII secul ai prins dal XV secul, su par

nove di dodis agns inca. Do-
menie ai 23, Daverio al fasara
une riflession critiche sul Expo
di Milan. La presince di multi-
nazionals de industrie agroali-
mentar e puarte plui di cualchi
dubi su la coerence de esposi-
zion mondial cuntune politi-
che di svilup sostignibil e di so-
vranitat alimentar.

La serade dai 25 di Avost e
sara dedicade a Franco Mar-
chetta cuntune leture seniche
— «La nebbia» — che e je stade
presentade pe prime volte te
rassegne chei e stade dedicade
a Codroip l'an passat. La sto-
rie? Intune tiere suréal, fiscade
dal taramot, jenfri un aglome-
rat urban di un centri comer-
cial, dula che e vifla int, e une
citit bandonade e sdrumade,
un om si ustine a racuei libris
intune biblioteche personal.

Sieradure domenie ai 6 di
Setembar cun «A brene vierte»,
gare artistiche tra Paolo Co-
muzzi, Guerrino Dirindin,
Kensuke Koike, Vanja Mervic,
Anna Pontel, Michele Tajariol,
par cure di Katia Toso e Angelo
Bertani. Sigjil musical cul eufo-
ni di Giacomo Marcocig.

La jentrade aes iniziativis e
je libare (a tacaran dutis aes 9
di sere, fale la presentazion dal
libri di Zanier che e sara aes 6
sot sere), «ancje se — al dis Ros-
si—al e pussibil sostigni in ma-
niere volontarie la ativitat de
associazion Colonos deven-
tant socis e aderint ae campa-
gne “Un euro par om par jessi
a plomp” cul contribtt di un
euro ae jentrade».

ERIKA ADAMI

ju al 1420.

